
A.L. 101 tal-2010

ATT DWAR IL-PROFESSJONI TAL-INĠINERIJA
(KAP. 321)

Regolamenti tal-2010 li jemendaw ir-Regolamenti dwar 
Applikazzjoni għall-Ħruġ ta’ Warrant

BIS-SAĦĦA tas-setgħat mogħtija bl-artikoli 21 tal-Att 
dwar il-Professjoni tal-Inġinerija, hawnhekk iżjed ’il quddiem 
imsejjaħ l-“Att”, il-Ministru għar-Riżorsi u Affarijiet Rurali, wara 
konsultazzjoni mal-Bord tal-Professjoni tal-Inġinerija, għamel 
dawn ir-regolamenti li ġejjin:-

1.	  It-titolu ta’ dawn ir-regolamenti hu Regolamenti tal-
2010 li jemendaw ir-Regolamenti dwar Applikazzjoni għall-Ħruġ 
ta’ Warrant, u għandhom jinqraw u jiftiehmu ħaġa waħda flimkien 
mar-Regolamenti tal-1990 dwar Applikazzjoni għall-Ħruġ ta’ 
Warrant, hawnhekk iżjed ’il quddiem imsejħa “ir-regolamenti 
prinċipali”.

				  
2.	  Fir-regolament 2 tar-regolamenti prinċipali: fit-tifsira 

“Bord”, minflok il-kliem “Bord tal-Inġinerija” għandhom jidħlu 
l-kliem “Bord tal-Professjoni tal-Inġinerija”.				 

3.	  Ir-regolament 3 tar-regolamenti prinċipali għandu jiġi 
emendat kif ġej:

				  
(a)  fis-subregolament (1) tiegħu, minflok il-kliem “fl-

imesmmija Skeda.” Għandhom jidħlu l-kliem fl-imsemmija 
Skeda:” u minnufih wara għandu jidħol dan il-proviso li ġej:	

		
“Iżda l-applikazzjonijiet għal ħruġ ta’warrant 

jistgħu jiġu wkoll preżentati b’mezzi elettroniċi fuq 
formola approvata mill-Bord.”;	

			 
(b)  fis-subregolament (2) tiegħu minnufih wara l-kliem 

“preżentati lis-Segretarju tal-Bord mill-persuna li tapplika 
personalment” għandhom jiżdiedu l-kliem “,jew b’mezzi 
elettroniċi,”;	

(c)  fis-subregolament (3) tiegħu, minflok il-kliem 
“ħdax-il euro u ħamsa u sittin ċenteżmu (11.65)” għandhom 
jidħlu l-kliem “ħmistax-il euro (€15.00)”, u minflok il-kliem 
“erba’ euro u sitta u sittin ċenteżmu (4.66)” għandhom jidħlu 
l-kliem “ħames euro” (€5.00)”; u	
			 

(d)  fis-subregolament (4) tiegħu, minflok il-kliem 
“sitta u erbgħin euro u disgħa u ħamsin ċenteżmu (46.59)” 
għandhom jidħlu l-kliem “ħamsin ewro (€50.00)”.	
			 
4.  Fl-Iskeda li tinsab mar-regolamenti prinċipali	

(a)  minflok il-kliem “Bord tal-Inġinerija” għandhom 
jidħlu l-kliem “Bord tal-Professjoni tal-Inġinerija, u 
minflok il-kliem “Ministeru għall-Iżvilupp tal-Infrastrutura” 
għandhom jidħlu l-kliem “Ministeru għar-Riżorsi u Affarijiet 
Rurali.”;	

			 
(b)  fin-nota 2 ta’ Sezzjoni A, minflok il-kliem 

“L-applikazzjoni għandha timtela bit-typewriter” għandhom 
jidħlu l-kliem “Id-dettalji għandhom jiġu ppreżentati f’forma 
stampata”;	

			 
(ċ)  il-kaxxa f’Sezzjoni A kif ukoll il-kliem “Waħħal 

Bolla ta’ 23ċ” għandhom ilkoll jiġu mħassra; u	
			 
(d)  Sezzjoni Ċ għandha tiġi mħassra filwaqt illi 

tinżamm il-kaxxa “Għall-użu ta’l-uffiċju biss” u l-ispazju 
għall-firma tal-applikant għandha tidħol fi tmiem Sezzjoni B.	

